
Nittama ma nsejt lil hadd. Jekk iva, lil min nsejt nitolbou mahfra.

Ghaddiet sena ohra. U minn mindu il-President ta’ Malta oghgbu jsejjahli
naghti s-servizz tieghi bhala Prim’ Imhallef gia ghaddew sentejn u din hi
t-tielet darba li jien ghandi I-pjacir inwiegeb ghall-indirizz tieghek f'din I-
okkazjoni tal-ftuh ta’ sena forensi gdida. Wiehed jista’ jiehu I-impressjoni
li din hi l-unika okkazjoni li ahna niddiskutu I|-amministrazzjoni tal-
gustizzja. Int u jien it-tnejn nafu li dan ma hux il-kaz. Matul is-sena
niltagghu diversi drabi kemm fi hdan il-Kummissjoni tal-Amministrazzjoni
tal-Gustizzja kif ukoll bejnietna sabiex niddiskutu I-hwejjeg li jinteressaw
l-amministrazzjoni tal-gustizzja. Jien dejjem ammirajt il-frankezza u I-
kjarezza tal-hsibijiet tieghek u nassigurak li minn ghandi dejjem issib il-
koperazzjoni mixtieqa u widna attenta ghal kull ma tikkomunikali.
Ghalhekk hu dejjem pjacir ghalija li jien, f'din l-okkazjoni narak u
nitkellem mieghek mill-gdid sabiex nirringrazzjak ghall-hidma tieghek u

tal-kollegi tieghek l-avukati matul is-sena u sabiex nawguralek hidma



fejjieda ghall-harsien tad-drittijiet tal-pubbliku matul is-sena li gejja.
Nirringrazzjak ukoll tal-atteggjament pozittiv u kostruttiv solitu tieghek fid-

diskors tieghek ta’ llum.

Izda ppermettili gabel xejn naghti merhba lill-kollegi godda Imhallfin u
Magistrati li ssiehbu mieghi u mal-kollegi |-ohra fil-bank tal-gudikatura u
sabiex ghal darb’ ohra nsellem lil dawk il-kollegi li rtiraw mill-kariga matul
din l-ahhar sena forensi. Ghalhekk nsellem lill-imhallfin Alberto Magri u
Geoffrey Valenzia Ii rtiraw matul is-sena li ghaddiet wara snin twal ta’
servizz dedikat u rett fl-amministrazzjoni tal-gustizzja. Fdimt maghhom

mill-grib u fis-skiet, u fis-skiet u minghajr fanfarri rtiraw.

Minn naha |-ohra naghti merhba lill-imhallfin Silvio Meli, Anthony Ellul,
Jacqueline Padovani Grima u Robert Mangion li naghgdu maghna bhala
Imhallfin matul is-sena li ghaddiet. L-ewwel tlieta wara snin twal iservu
bhala Magistrati waqgt li I-imhallef Mangion kien ilu snin twal avukat bi

prattika privata wiesgha u varjata.

Nsellem ukoll lill-Magistrat lan Farrugia li wkoll inaghgad mal-Bank tal-

gudikatura minn prattika privata twila bhala avukat.

Izda ma rridx nieqaf filli nifrah lill-dawn il-kollegi godda, u uhud mhux tant
godda.

Irrid niehu din I-okkazjoni sabiex nirringrazzja lill-kollegi kollha I-ohra,
Imhallfin u Magistrati ghas-servizz taghhom matul is-sena li ghaddiet.
Mhux ghaliex jistennew il-gratitudini tieghi jew taghkom; ghaliex wara
kollox jafu li geghdin jaghmlu d-dover taghhom; xejn aktar; izda wkoll

xejn ingas. lzda nirringrazzjahom b’gustizzja ghas-sieghat twal ta’ hidma



taghhom fi granet tax-xoghol, fis-Sibtijiet u fil-Hdud u fil-festi pubblic¢i. Naf
li ser ikun hemm min jghid, ghaliex ma tarawx il-kawzi li jdumu s-snin ma
jingatghu, ghaliex ma ssemmix il-granet li ma jidhlux il-Qorti, ghaliex ma
ssemmix is-sentenzi liberali wisq jew horox wisq li jinghataw, u hafna
kritika ohra li kontinwament tigi indirizzata lejn il-Gudikatura. Xi kritika
bhal din ghamiltha int ukoll llum fid-diskors tieghek. Ma inhix ser nilludi
ruhi li ma hemmx verita™ f'din il-kritika izda jien nahdem spalla ma’ spalla
mal-gudikanti u kontinwament nsus, nissorvelja, nissolle¢ita u kultant
nippressa u ninsisti, dejjem ghal aktar impenn u ghal aktar hidma u ghal
aktar rizultati; u ghalhekk jien naf il-pressjoni kontinwa fughom sabiex
jaghtu izjed u ahjar, naf il-volum enormi ta’ kawzi li jirrinfac¢jaw, in-
nuggasijiet li bihom ikunu jridu jahdmu, ix-xoghol dejjem akbar li I-ligijiet
iI-hin kollu jixthu fughom, it-tul ta’ zmien li jkun irid jghaddi gabel ir-rizorsi
jibdew biex jindirizzaw iz-zieda fix-xoghol, naf bil-piz kbir li jhossu
fughom meta jigu biex jghaddu gudizzju u kemm ir-rieda profonda
taghhom li jaghmlu gustizzja u li ma jizbaljawx kultant tirralenthom fix-
xoghol taghhom. U fuq kollox naf li jridu imbaghad jirrinfac¢jaw Prim
Imhallef li jkompli jzid il-pressjoni fughom, li dejjem jippretendi aktar, li
ma tantx hu diplomatiku fi kliemu, u li nissuspetta ma tantx jarawh

simpatiku.

|zda ormaj nahseb li gieghdin dejjem aktar nifhmu lil xulxin. Jien ma inhix
lest niddefendi I-indifensibbli; u hemm certi nuggasijiet li ma humiex
difensibbli. 1zda ma inhix bi hsiebni nzomm lura milli nipprotegi lill-
Gudikatura mill-ingustizzja u milli nippromwovi |-hidma taghha. Ghaliex
meta naghmel dan nkun mhux biss ged naqdi d-dover tieghi ta’ Prim’
Imhallef izda nkun ukoll ged nhares l-interessi tal-pubbliku li sabiex id-

drittijiet tieghu jkunu mharsa jehtieglu u tixraglu Gudikatura ppreparata



sewwa, serena, kuragguza u mhux Gudikatura impreparata, frastornata

u demoralizzata.

Ghalhekk, iva, la jidher li hadd ma jsib radunijiet ghal xiex jirringrazzja
lil-Gudikatura jien naf b’mijiet ta’ ragunijiet ghaliex ghandi ghalfejn
nirringrazzjahom. U hekk gieghed naghmel. Grazzi kollegi Imhallfin u

Magistrati tal-hidma taghkom matul is-sena.

Nixtieq f'dan I-istadju nirringrazzja wkoll lill-Ministru tal-Gustizzja ghall-
mod entuzjast u energiku li impenja ruhu fiz-zmien gasir li ilu Ministru
sabiex jindirizza u jsib soluzzjonijiet ghal diversi kwistjonijiet li kienu ged
joholqu diffikultajiet lill-Gudikatura fix-xoghol taghha. Kwistjonijiet bhal
dawn huma dejjem maghna u jehtiegu l-attenzjoni kontinwa ta’ min ikun
inkarigat. Komplew jigu indirizzati |-problemi ta’ nugqgas ta’ staff tal-Qorti
U nuggas ta’ assitenti gudizzjarji, giet introdotta s-sistema ta’ recording
digitali, giet ukoll introdotta I-wi-fi fl-ambjent tal-Qorti li ghandu jghin lill-
avukati jibqghu fkuntatt ma dak li jkun ged jigri barra I-Qorti fil-hinijiet
twal li jkun jentigilhom jghaddu fil-Qorti. Bic¢a xoghol kbira wkoll li malajr
gabad minn grunha kienu I-kundizzjonijiet tax-xoghol tal-Gudikatura u fi
zmien qasir wassal ghal xi xorta ta’ konkluzjoni dak li kien inbeda u

mmatura matul il-kariga tal-pr¢edessur tieghu.

Naturalment nahseb li hafna gieghdin jistennew ir-reazzjoni tieghi llum
ghad-dikjarazzjonijiet pubbli¢i li saru mill-Onorevoli Kap tal-Oppozizzjoni
u Onorevoli shadow minister tal-gustizzja, (li ghandi I-pjacir nosserva i,

anki fug stedina tieghi, gieghed hawn prezenti llum ghal din I-okkazjoni).

Kont niehu pjacir aktar li kieku d-dikjarazzjonijiet li saru saru ftit qabel

ghaliex ma kienx ikolli nirrevedi dan id-diskors tieghi fil-Hadd imgaddes



tal-bieran wara li kollox, minghalija, kelli lest. Imma nsomma, xi trid

taghmel.

ll-gazzetti taw |-ahbar li I-Oppozizzjoni ged topponi z-zieda f'allowances
fug firxa ta’ tlett snin u sistema gdida ta’ pensjoni ghall-Gudikatura.
Inghad i 1-Oppozizzjoni “ittorpedinat” --- hi I-kelma ftit drammatika i
ntuzat minn wiehed mill-gurnali --- it-tentattiv ta’ riforma Judizzjarja.
Donnu hemm l-aspetattiva wara d-dikjarazzjonijiet li saru li I-Gudikatura
ma hix ser tonora n-naha taghha tal-ftehim li ntlahaqg bejn I-Assocjazzjoni
tal-Gudikatura u I-Gvern u dan fejn jirrigwarda I-mizuri intizi sabiex il-
Gudikatura taghti servizz dejjem ahjar u aktar efficjenti lill-pubbliku.
Speci ta’ addio ghall-appuntamenti miftiehma fil-kawzi ¢ivili, addio ghas-
seduti wara nofsinhar meta mehtieg, addio ghat-tahrig ghaliex issa I-
allowances imweghda ghal dawn il-mizuri jidher li ma ghadhomx

assigurati.

Jien ma nitkellimx ghall-Assocjazzjoni tal-Gudikatura, li kienet involuta
fin-negozjati li wasslu ghall-ftehim imsemmi, u li titkellem ghall-membri
taghha. Jien, izda, skont I-ligi nitkellem ghall-Gudikatura bhala
Istituzzjoni u hawn ser nghid kif nahsibha jien bhala Prim Imhallef. Ma
ghandix nahseb li I-Assoc¢jazzjoni ma tappoggjax il-pozizzjoni tieghi izda
nifhem li |-Assocjazzjoni ghad ma kellhiex zmien bizzejjed sabiex
taghmel il-konsultazzjonijiet taghha gabel tiehu pozizzjoni formali. Jien,
ghall-kuntrarju, gieghed f'pozizzjoni li naghti minnufih kif nahsibha bhala
Prim Imhallef ghaliex jien ma ghandix ghalfejn nistenna lill-Assocjazzjoni
tiehu I-pozizzjoni taghha. Anzi ghandi, ghall-kuntrarju, d-dover i
nipprovdi direzzjoni lill-Gudikatura bhala Istituzzjoni imbghad spetta lill-
Assocjazzjoni tiehu d-decizjoni taghha li nittama tehodha fid-dawl ta’ dak

li ser nghid.



Nfakkarkom, (in¢identalment, jinkitbu hafna artikoli ‘Il hemm u ‘1 hawn
dwar in-nuqggasijiet tal-grati minghajr hadd ma jindenja ruhu jmur jara
jien x'ghedt dwar dawn fid-diskorsi precedenti tieghi); Nfakkarkom li fl-
ahhar diskors tieghi fl-okkazjoni tal-ftuh tas-sena forensi li ghaddiet jiena
kont ghedt hekk:

“Ebda Imhallef u ebda Magistrat ma jikkunsidra lilu nnifsu xi oggett
ta’ lussu. ll-kariga ta’ gudikant hija hafna aktar nobbli minn hekk. L-
amministrazzjoni tal-gustizzja hi piz kbir, hi unur li ghandna d-dover
ingorruh onorevolment, hi privilegg hafna akbar minn hekk. Hi fil-
veru sens tal-kelma vokazzjoni ghax kull wiehed minna gie msejjah
sabiex jaghti s-servizz tieghu fl-amministrazzjoni tal-gustizzja. U
meta ahna I-gudikanti a¢c¢ettajna u baxxejna rasna ghal dik is-sejha
ahna dhalna fimpenn, mhux lejn |-Ezekuttiv li ghamlilna s-sejha,
izda dhalna fimpenn lejn il-komunita™ li ghazilna li nservu, ghamilna
patt irrevokabbli maghha li sakemm nibgghu fil-kariga ma nabdikaw
gatt mid-dover taghna li namministrawlha I-gustizzja b’indipendenza
w imparzjalita’, ikunu Xikunu ¢-¢irkostanzi taghna personali u I-
kundizzjonijiet tax-xoghol Ili fihom irridu nahdmu. L-impenn i
volontarjament dhalna ghalih bhala gudikanti jigi gabel I-ammont tal-
kumpens li jidhrilna xieraq li nir¢ievu u |-kundizzjonijiet tax-xoghol li
fihom inkunu kostretti nahdmu. II-Gustizzja ma hix xi komodita i I-
Gudikatura tista’ taghzel li taghti jew izzomm milli taghti meta
jidhrilha izda hi servizz li ahna minn jeddna impenjajna ruhna i
naghtu f'kull cirkostanza. Ghalhekk ngorru t-titolu ta’ Onorabbli,
Onorevoli jew Unur Tieghu mhux ghal xi merti specjali li ghandna

izda ghax Onorabbli hu I-inkarigu li assumejna.”



Dak li ghedt dakinhar nerga nsostnih illum. L-impenn tal-Gudikatura biex
tamministra |-gustizzja b’mod indipendenti w imparzjali --- u llum inzid,
b’'mod effi¢jenti li jassigura process fi zmien ragonevoli --- dak I-impenn
hadnieh, kull wiehed minnha, mhux mal-Ezekuttiv li sejhilna w
appuntana, izda mal-komunita’ li ghazilna li nservu. Ghalhekk, jien bhala
Prim Imhallef ser ninsisti li I-Gudikatura zzomm l-impenn taghha li
twettaqg dawk il-mizuri kollha li jistghu jghinu famministrazzjoni aktar
efficjenti tal-gustizzja anki jekk dak li gie mwieghed lilha ghat-twettiq ta’
dawk il-mizuri ma jigix onorat minn haddiehor. Fi ftit kliem, jaghti I-Gvern
jew ma jaghtix, l-allowances li wieghed lill-Gudikatura ghall-introduzzjoni
ta’ sistema ta’ appuntamenti miftiehma f'kawzi civili, ghal aktar seduti
wara I-hin fejn mehtieg, ghal aktar tahrig, dawn il-mizuri jien ser nsostni
mal-Gudikatura li ghandhom xorta wahda jigu implimentati. Ghaliex
dawn huma mizuri mahsuba sabiex itejpu I-efficjenza tal-
amministrazzjoni tal-gustizzja sabiex il-pubbliku jingeda dejjem ahjar, u I-
impenn ewlieni li ahna assumejna mal-kariga taghna assumejnieh fil-
konfront tal-pubbliku u mhux fil-konfront tal-Ezekuttiv jew tal-Gvern. II-
Gudikatura l-impenji taghha ghandha zzommhom anki jekk haddiehor

ma jzommx tieghu.

B’danakollu, efficjenza akbar fl-ippro¢essar tal-kawzi §gib ukoll problemi
godda, kif gia semmejt fokkazjoni ohra. Aktar efficjenza fil-proceduri u
fit-trattazzjoni tal-kawza ffisser li I-kawzi jaslu aktar malajr ghall-istadju
tas-sentenza bil-konsegwenza i jitwalu I|-listi ta’ kawzi differiti ghas-
sentenza. Dan igib mieghu il-htiega ta’ aktar risorsi biex jghinu lill-
Gudikatura jaslu biex jaghtu s-sentenzi jekk ma rridux li dak li jkun gie
gwadanjat fl-istadju tat-trattazzjoni tal-kawzi jintilef fl-istadju tas-
sentenza. |kun mehtieg i tissahhah I-istruttura Judizzjarja w

amministrattiva billi jkun hemm aktar assistenti gudizzjarji u li jkunu



mharrga specifikatament fl-abbozzar ta’ sentenzi. Nittama Ii jekk flus ma
jkunx hemm biex jizdiedu l-allowances tal-Gudikatura jinstabu I-flus biex
II-Gudikatura tigi provduta bir-rizorsi nec¢essarja sabiex ikun possibbli

tkun aktar efficjenti f'hidmitha kif kulhadd jawgura.

Maghmula ¢ara |-pozizzjoni tieghi fuq din il-materja, izda, rrid nghid ukoll
li fil-fehma tieghi ma hu ghagqli xejn li wiehed jipposponi |-miljorament tal-
kundizzjonijiet tax-xoghol tal-Gudikatura. Ma nkunux ged nharsu ‘I
boghod bizzejjed meta wiehed jippretendi aktar effi¢jenza, aktar xoghol,
aktar rizultati, mill-Gudikatura izda imbghad ma jittiehdux dawk il-passi i
gew identifikati bhala mehtiega sabiex il-Gudikatura tkun tista’ tigi
incentivata tkun aktar efficjenti, taghti aktar xoghol u sabiex taghti
rizultati ahjar. Jekk i¢-Cirkostanzi huma tali li sabiex jintlahqu certi
ghanijiet fxi gasam dak il-qasam jehtieg jinghata trattament differenti
milli jinghata lil ogsma onhra allura dik hi r-realta’ tal-hajja u xejn ma jibdel
dan il-fatt. U niddizappunta ruhi nisma’ u naqra’ ¢erti argumenti minn
certi inhawi li din ir-realta’, kultant iebsa, tal-hajja ta’ kuljum ma tigix
apprezzata. lzda li imbghad il-Gudikatura, wara li kien intlahaq ftehim
fuq dagshekk mal-Gvern, ssir taf li fic-Cirkostanzi finanzjarji ta’ llum jidher
li ma hux indikat li I-Gudikatura tinghata l-istess pensjoni li tinghata lil
haddiehor u li ser tibga’' tinghata lil haddiehor fl-istess Ccirkostanzi

finanzjarji, allura nikkonfondi aktar.

Hu fil-fehma tieghi kontroproducenti li wiehed ikompli jipposponi ghall-
ghada dak li hu mehtieg illum, biex ma nghidx il-bierah. Kien dan il-mod
ta’ agir li matul snin twal ikkontribwixxa ghas-sitwazzjoni ta’ llum fl-
amministrazzjoni tal-gustizzja. Ix-xoghol inziduh illum izda |-mizuri biex
jindirizzaw dik iz-zieda fil-volum ta’ xoghol niehdu hsiebhom snin wara;

meta fil-frattemp ittiehdu mizuri ohra li komplew Zziedu I-volum tax-



xoghol. Gie nieges, jew irrizenja, jew irtira gudikant illum izda jigi
appuntat iehor floku xhur twal wara. U sadanittant il-kawzi godda jibqghu
jizdiedu. Wara kollox la I-Ezekuttiv u anqgas il-Parlament ma jigi jitlob il-
permess tal-Gudikatura gabel jghaddi ligijiet li jkollhom I-effett li jzid
konsiderevolment il-volum tax-xoghol taghhom. Farragni ta’ ligijiet jigu
promulgati f'forma ta’ ligijiet principali jew regolamenti i jiggeneraw kull
sena volum akbar ta’ kawzi fil-grati u dan minghajr ebda Zzieda fil-
kumpens li jinghata lill-Gudikatura u, dak li hu aghar, minghajr zieda fir-

rizorsi assenjati lill-Gudikatura, hlief snin wara.

llna nafu s-snin i I-kundizzjonijiet tax-xoghol tal-gudikatura ma humiex
aktar attraenti bizzejjed sabiex avukati anzjani u ppreparati jkunu lesti i
appena avvicinati jabbandunaw il-prattika privata taghhom u jac¢ettaw I-
kariga ta’ gudikant. Ghalhekk hafna drabi jghaddu xhur twal gabel I-
Ezekuttiv jirnexxielu jsib avukat kapaci li b’'sens ta’ dover lejn pajjizu
jaccetta li jesponi ruhu ghal volum ta’ xoghol kbir, ghal kritika kontinwa
minn kullimkien, ghal futur incert, u jacc¢etta s-sejha li jinghagad mal-
Gudikatura. S'issa I-Istat Malti kien iffortunat li dejjem sab nies disposti i
jaghmlu dan. Kull ma jmur, izda, ged issir dejjem aktar diffi¢li li ssib nies
bhal dawn li lesti li jirrinunzjaw ghal-liberta” u introjtu sostanzjali tal-

professjoni legali sabiex isiru Imhallef jew Magistrat.
U jekk nahsbu li semplicement ghaliex Magistrat jew Imhallef jinghata |-
privilegg kbir li flok jirtira ta’ 65 jirtira ta’ 68 dan ser jattira avukati anzjani

mill-prattika privata, jien ghandi d-dubiji ser;ji tieghi.

Izda ejja nharsu ftit ‘| quddiem kif nistghu naghtu servizz ahjar.



Sur President tal-Kamra tal-Avukati, kif semmejt ben tajjeb fid-diskors
tieghek matul din is-sena forensi gdida ser nimbarkaw f'sistema gdida ta’
Kif jigu appuntati u trattati I-kawzi. Kien ikun hemm hafna ilmenti dwar kif
il-partijiet u I-pubbliku jithallew zmien twil jistennew |-Qorti gabel tissejjah
il-kawza ghal diversi ragunijiet bhal meta ma jidhirx l-avukat meta
jissejjah ghaliex fl-istess hin ikun gieghed jidher quddiem Qorti ohra, jew
ghaliex it-trattazzjoni ta’ kawza ddum izjed milli kien mahsub. Jien gia
ripetutament spjegajt lill-avukati li jidhru fil-Qrati ta’ appell kif hu mahsub
li tithaddem is-sistema ¢dida tat-trattazzjoni tal-kawzi bl-appuntament
wara li kien hemm gbil dwarha fdiskussjonijiet li kien hemm ma’
rapprezentanti tal-Kamra tal-Avukati u tal-Assocjazzjoni tal-Gudikatura.
Inti gia tajt xi informazzjoni dwar kif hi intiza li tahdem is-sistema izda
nahseb ikun tajjeb li anki ghall-benefi¢cju ta’ kulhadd, inkluz tal-pubbliku,
naghti ftit aktar spjegazzjoni dwar kif ser tithaddem is-sistema.

Bis-sistema |-gdida |-ewwel siegha ta’ kull seduta ser tkun riservata
ghall-kawzi li jkunu ged jidhru I-ewwel darba u dan sabiex f'dik is-siegha
meta tissejjah il-kawza jidhru l-avukati u jigi miftiehem appuntament bejn

il-partijiet u I-Qorti.

Dak il-perjodu ta’ siegha ma jistax jigi eccedut ghaliex wara li jiskadi dak
il-perjodu |-Qorti tghaddi ghall-kawzi li jkunu gew appuntati bil-hin ghat-
trattazzjoni. Jekk matul il-hin ta’ siegha allokat ghall-ftehim tal-
appuntamenti I-ftehim ma jkunx jista’ jsehh ghaliex per ez. l-avukat ta’ xi
wiehed mill-partijiet ma jidhirx fil-hin riservat, jew ghaliex xi parti ma
jkunx gie notifikat bid-data tal-ewwel dehra, jew ghal xi raguni ohra,
allura I-kawza tigi differita f'data vicina, priferibilment fil-perjodu allokat
ghall-ftehim tal-appuntamenti, sabiex jidhru l-avukati u jigi miftiehem I-

appuntament ghat-trattazzjoni.

10



Dakinhar li jigi miftiehem |-appuntament il-kawza tithalla ghat-trattazzjoni
fid-data u fil-hin miftiehem. Dak l-appuntament, darba miftiehem, ma
jkunx jista’ jithassar hlief ghal raguni verament ecc¢ezzjonali bhal, per
ezempju, mard jew xi raguni ohra li nqalghet inaspettatament. Jekk jigri
dan, il-kawza tigi differita ghal data fil-vi¢in, ghal darb’ohra fil-perjodu

ghall-ftehim tal-appuntamenti, sabiex jigi miftiehem appuntament gdid.

Kull kawza ser ikollha tul ta’ hin pre-stabbilit ghat-trattazzjoni. L-grati bi
hsiebhom izommu rigorozament mal-hin dedikat ghal kull trattazzjoni. Fl-
appell il-hin dedikat ghat-trattazzjoni ser ikun fil-prin¢ipju total ta’ 20
minuta magsum bejn trattazzjoni, risposta, replika u kontro-replika. Ghal
ragunijiet ec¢ezzjonali, minhabba n-natura tal-kawza, jew minhabba I-
komplessita’ tal-punti biex jigu trattati, jew minhabba li jkun hemm diversi
partijiet fil-kkawza u diversi avukati jkunu jehtiegu li jittrattaw, I-Qorti tista’
tiddeciedi li talloka hin izjed minn 20 minuta ghat-trattazzjoni; din, izda,
ser tkun |-e¢cezzjoni. II-Qorti ser tassigura li l-avukati jzommu mal-hin
allokat ghal kull kawza ghaliex jekk ma taghmilx hekk I-iskedar kollu
jitharbat.

Naturalment, quddiem il-grati tal-ewwel istanza jista’ jkun hemm aktar
diffikulta’ biex jinzamm il-hin riservat ghal kull kawza u dan ghaliex fid-
data li ghaliha tigi differita I-kawza hafna drabi ser tkun ghall-provi u jista’
jkun difficli li wiehed janticipa kemm ser idum jixhed xhud. Izda xorta
jibga’ indispensabbli li ma jigix ec¢cedut il-hin allokat ghas-smiegh tal-
kawza biex jigi assigurat li s-sistema tal-appuntament tahdem. Jista’
jaghti I-kaz li jekk xhud ma jilhagx itemm ix-xiehda tieghu fil-hin allokat il-

Qorti jkun jidhrilha li tipprovdi dakinhar stess li x-xhud ikompli jinstema’

guddiem assistent gudizzjarju sabiex il-Qorti tkun tista’ tghaddi ghall-

kawza li tkun tmiss skont il-hin appuntat.

Dan ifisser li I-Assistenti Gudizzjarji jridu jkunu ghad-dispozizzjoni tal-
Qorti wagt il-hin tas-seduta sabiex il-Qorti tkun tista’ tirrikorri ghall-
intervent taghhom skont il-htiega u skont |-arrangamenti li jkunu saru
bejn il-gudikant li jippresjedi |-Qorti u l-assistenti udizzjarji assenjati ma’
dik il-Qorti.

Dakinhar tal-appuntament miftiehem, jekk ikun hemm bzonn seduta

ohra, dik is-seduta I-ohra tigi miftehma bejn il-Qorti u I-partijiet.

Dawn huma I-linji generali li ser jigu segwiti. ll-gudikatura hi kommessa li
thaddem din is-sistema li hi mistennija li taghti gafas komuni li fih il-
gudikatura tkun tista’ tamministra |-gustizzja b’'mod aktar konsistenti w
uniformi fejn kulhadd ikun jaf fejn hu sabiex b’hekk ma noholqux intoppi
fis-sistema u nispicc¢aw nitfixklu f'sagajn xulxin u naghtu gambetti lil

xulxin.

Din is-sistema gia bdiet tithaddem fil-Qorti tal-Appell fl-ewwel seduta li
kellha f'Settembru fejn gew miftiehma I-appuntamenti ghal numru ta’

kawzi kostituzzjonali.

Kif ghedt int ukoll, ghall-inqas f'dan l-istadju, din is-sistema ser tithaddem
biss fil-grati ta’ kompetenza civili; ma hix ser tithaddem fl-awli ta’
kompetenza kriminali ghaliex f'dawn l-awli I-volum enormi tal-kawzi u |-
listi twal ta’ kull seduta ma jippermettix li din is-sistema tithaddem kif

spjegajt. Irid ikun hemm aktar hsieb sabiex naraw x’aggustamenti jkunu

mehtiega jew Xx'sistema differenti tkun necessarja sabiex jirrispondu

ghall-esigenzi partikolari tal-awli kriminali.

Biex is-sistema |i jien semmejt tithaddem jehtieg il-ko-operazzjoni ta’
kulhadd. U meta nghid kulhadd infisser kulhadd: Imhallfin, Magistrati,
avukati, prokuraturi legali, assistenti gudizzjarji u tal-pubbliku kif ukoll I-
addetti u l-uffi¢jali tal-gorti. Jien naf b’xi Imallfin li gia kienu jhaddmu
sistema simili ghal dik i jien ddeskrivejt. 1zda, billi dak li kienu geghdin
ifittxu li jaghmlu ma kienx fil-kuntest ta’ gafas komuni kien jigri li dak i
jippjanaw kien jigi frustrat minhabba li I-kumplament tas-sistema ma
kienx affjatat u I-kumplament tal-elementi I-ohra tas-sistema ma kienux

sinkronizzati bil-konsegwenza li I-pjanijiet hafna drabi jisfaxxaw fix-xejn.

Naturalment, bis-sistema ta’ appuntamenti miftiehma I-avukati, kif ukoll
il-prokuraturi legali, jridu wkoll jikkooperaw bis-shih. L-avukati jridu
jassiguraw li jidhru [-Qorti fl-ewwel dehra sabiex ikunu jistghu jagblu I-
appuntament li jmiss mal-avukat tal-parti I-ohra. Sabiex dan ikun jista’
jigri, I-prokuraturi legali jridu jassiguraw li safejn possibbli |-partijiet ikunu
notifikati bl-avviz tal-ewwel dehra sabiex I|-avukati tal-partijiet ikunu
nformati u jkunu jistghu jidhru. Biex dan ikun possibbli, il-prokuraturi
legali jridu jsegwu kontinwament I-atti tal-kawza sabiex jekk jaraw li xi
parti tkun ghadha mhux notifikata jithallsu minnufih iz-zidiet necessarja
sabiex in-notifika tkun tista’ ssir u fejn mehtieg jaghmlu r-rikorsi mehtiega
sabiex in-notifika tkun tista’ ssir wara I-hinijiet legali. L-addetti tal-qorti
wkoll ghandhom jaraw li johorgu jaghmlu n-notifiki mal-ewwel
opportunita’ u jassiguraw li jirregistraw ir-riferti b’mod kemm jista’ jkun
car sabiex il-prokuraturi legali u I-avukati jkunu jafu kif ser jirregolaw

ruhhom dwar il-passi li jkunu jmissu.

Jiena gja semmeijt li s-sistema ser tithaddem, ta’ I-angas ghalissa, fl-awli
civili biss. Dan ma jfissirx li din is-sistema tal-appuntamenti miftiehma ma
tinteressax lil dawk I-Imhallfin u Magistrati, u anki avukati, li jahdmu fl-
awli ta’ kompetenza kriminali. Ghaliex din is-sistema tehtieg ukoll il-
kooperazzjoni ta’ kulhadd, inkluz tal-Imhallfin u Magistrati li jandmu fil-
kriminal. Dawn ukoll jridu jkunu in armonija mas-sistema kollha u jridu
jiehdu kont tal-fatt li I-avukati li jistghu jidhru quddiemhom jista’ jkollhom
appuntamenti miftiehma fawli civili. Ma hemmx dubju li appuntament

miftiehem ghandu jipprevali fug appuntament mhux miftiehem.

Jien nistenna --- il-pubbliku, I-avukati, u I-bon sens jistenna --- li I-membri
tal-gudikatura kollha jikkooperaw sabiex is-sistema tithaddem minghajr
xkiel. U iva, ghandu jkun hemm kontabilita® fejn din il-kooperazzjoni
tonqos. X'forma tiehu din il-kontabilita® ghandha tigi determinata mill-
aktar fis u certament il-Kkummissjoni ghall-Amministrazzjoni tal-Gustizzja
ghandu jkollha r-rwol taghha f'dan. lzda jien tal-fehma li ghandna
minnufih nimbarkaw fuqg din is-sistema u naggustaw matul it-triq; ahjar

milli nibgghu incerti u paralizzati bid-dubji u x-xetti¢izmu.

Sur President tal-Kamra tal-Avukati,

Kien hemm diversi hwejjeg ohra |li xtaqt inmiss. lzda I-hin ma
jippermettilix ghaliex ¢ert li zammejtkom bizzejjed, u forsi aktar ukoll.
Jiddispjacini li kelli niddedika parti kbira mid-diskors tieghi ghall-
kundizzjonijiet tax-xoghol tal-Gudikatura. Kont nippreferi li naffronta
kwistjonijiet ohra |li jolgtu aktar il-metodi tax-xoghol tal-Qrati, |-
opportunita” u I-modalita’ ta’ kontabilita™ akbar tal-membri tal-Gudikatura
li wkoll issenjalajt fl-interventi tieghi prec¢edenti, fuq ir-rwol tal-Prim

Imhallef fl-attivita® amministrattiva u Judizzjarja, fug il-mod kif jigu

nominati w appuntati I|-gudikanti, fuq is-seduti wara nofsinhar li int
semmejt; jien nemmen i |-Avukati ghandhom ikunu aktar miftuha
ghalihom partikolarment bi thaddim ahjar tad-ditti li issa nfirxu gmielhom.
Fuq dawn kollha xtaqt nghid xi haga izda jkolli nistenna xi okkazjoni

ohra.

Nillimita ruhi filli nac¢enna biss ghall-fatt li kien hemm okkazjonijiet meta
ssema ir-rwol tal-Prim Imhallef f'Certi decizjonijiet bhal surrogi ta’ membiri
tal-gudikatura minflok ohrajn li jkollhom jastjenu u fkaz ta’ karigi aktarx
ta’ xorta amministrattiva li jigu okkupati minn xi membru tal-gudikatura.
Ghalissa kull ma rrid nghid, ghaliex ma ghandix hin nghid izjed minn
hekk, hu li fil-kkaz ta’ nomini bhal dawn fejn il-ligi tal-pajjiz fdathom f’'idejn
iI-Prim Imhallef jien tali nomini naghmilhom unikament fuq ir-
responsabilita’tieghi minghajr ma nikkonsulta lil hadd, angas lill-Ministru;
nikkonsulta biss lill-impjegati tal-amministrazzjoni tal-Qorti fejn dawn
jistghu jghinuni fl-ghazla li rrid naghmel. Jekk hemm X’jigi kritikat f'dawn
in-nomini li saru fil-passat kemm ili jien in kariga dik il-kritika ghandha tigi
rivolta biss lejja u lejn hadd izjed ghaliex jien kont unikament
risponsabbli ghal dawk in-nomini. U ma ghandi ebda dubju li I-istess hu
|-kaz tal-predecessuri tieghi. Dan ghall-kjarezza ghaliex gieli sar diskors

li jaghti x’jifhem mod iehor.

U issa naf li ntaxxajt konsiderevolment il-pacenzja taghkom, li ghaliha
nirringrazzjakom, u nikkonkludi billi nsellmilkom u nawguralkom il-

kumplament tal-jum it-tajjeb.

Ufficcju tal-Prim Imhallef
1.10.2012

